
Сөенеп яшик 

Җәйнең урталары узып бара, 

Киң кырларда җитә игеннәр. 

Бакчаларда үскән җимешләр дә, 

“Мине җый”,-дип башын игәннәр. 

Раббыбызның биргән нигъмәтләрен,  

Кабул итеп алыйк бергәләп. 

Дога кылыйк, һәрчак риза булыйк,  

Рәхмәт әйтик, Аны сәламләп. 

Хак Тәгаләм, адәм балаларын,  

Җир өстенә чәчкән яшәргә. 

Туар таңнар, матур иртәләрне, 

Сөенешеп каршы алырга. 

Сөенеп яшик, кеше гомерләре,  

Бик кыска шул, уйлап карасаң. 

Начар гамәлләрдән ерак булыйк,  

Бик шулай ул, әгәр уйласаң. 

Җәй көненең җылы иртәләре,  

Тынычлыклар бирсен күңелгә. 

Раббыбызның биргән нигъмәтенә, 

Без онытмыйк дога кылырга. 

